
ᐅᓪᓗᕆᐊᓇᖅᑐᓕᑦ ᐊᓂᕐᓂᖃᕐᓇᖅᑐᒥ ᓂᕈᑭᑦᑐᒥ 

ᓂᕈᑭᓐᓂᕋᖅᑕᐅᔫᒐᓗᐊᖅ ᒥᑭᓗᐊᙱᑉᐳᖅ, ᐊᕙᓗᓯᒪᓗᓂ. 

ᓂᕈᑐᔪᐊᓘᔪᓐᓇᖅᐳᕐᓕ, ᓲᕐᓗ ᐅᒥᐊᕐᔪᐊᑉ ᐅᓯᓕᖅᓱᕐᕕᐊ, 

ᐅᖅᓱᐊᓗᖃᐅᑎ, ᐅᕝᕙᓘᓐᓃᑦ ᐃᓗᑦᑐᖅᑎᖅᓯᒪᔪᖅ.    

ᓂᕈᑭᑦᑐᒥᑦ ᓇᓗᓇᐃᖅᓯᓂᖅ 
1. ᐃᖅᑲᓇᐃᔭᖅᑎᒥᒃ ᐃᓯᖅᑕᐅᔪᓐᓇᖅᖢᓂ 

ᐱᓕᕆᕝᕕᐅᔪᓐᓇᖅᖢᓂᓗ; 

2. ᐃᓯᕐᕕᖓ ᐊᓂᕝᕕᖓᓘᓐᓃᑦ ᑭᒡᓕᖃᖅᖢᓂ. 

ᐃᓯᕐᕕᖓᓄᐊᕈᓐᓇᖅᐳᑦ ᓂᕈᑭᑦᑐᒃᑯᑦ ᓂᕈᑐᔪᒃᑯᓪᓘᓐᓃᑦ 

ᐊᒻᒪ ᐊᑕᐅᓯᐅᒐᔪᒃᖢᓂ ᐃᓯᕐᕕᖓ ᐊᓂᕝᕕᖓᓗ; ᐊᒻᒪᓗ  

3. ᓂᕈᑭᑦᑐᑦ  ᐃᓐᓄᒃᑕᐅᕙᓪᓕᐊᖏᓐᓇᕆᐊᖃᙱᑦᑐᑦ 

ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ 

ᐊᑐᖅᑕᐅᖃᑦᑕᕆᐊᖃᙱᖦᖢᑎᒃ. 

ᐅᓗᕆᐊᓇᖅᑐᑦ ᓂᕈᑭᑦᑐᒥ 
 ᐊᓂᖅᓵᕐᓇᑦᑎᐊᕐᓇᙱᑦᑐᖅ ᐊᓂᕐᓂᖃᕐᓇᖅᑐᖅ 
 ᐃᑭᔭᑦᑐᓕᒃ ᐊᓂᕐᓂᖃᕐᓇᖅᑐᖅ 
 ᐊᑦᑕᕐᓇᖅᑐᓕᒃ ᐊᓂᕐᓂᖃᕐᓇᖅᑐᖅ 
 ᐊᐅᓚᐅᑎᓕᖕᓂᒃ ᐅᕝᕙᓘᓐᓃᑦ ᑎᒥᒥᒍᑦ ᖁᐊᖅᓵᕐᓇᖅᑐᓕᒃ 
 ᑭᓱᑐᐃᓐᓇᐃᑦ ᖃᓱᖓᔪᑦ ᐅᐃᒻᒪᒃᑎᑦᑎᔪᓐᓇᖅᐳᑦ 

ᐅᕝᕙᓘᓐᓃᑦ ᐊᓂᖅᓵᕈᓐᓇᐃᓪᓕᑎᑦᑎᓗᓂ. 

ᐅᓗᕆᐊᓇᖅᑐᑦ ᐊᓂᕐᓂᖃᕐᓇᖅᑐᑦ 
ᓂᕈᑭᑦᑐᒥ ᐊᓂᖅᓵᑦᑎᐊᕐᓇᖅᑐᖅ 

ᐊᓂᖅᓵᑦᑎᐊᕐᓇᙱᓕᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᒥᒃ 

ᓂᐱᐅᓯᖅᓱᐃᔪᖃᓕᖅᐸᑦ ᐊᓯᖏᓐᓂᒡᓘᓐᓃᑦ ᐱᓕᕆᔪᖃᓕᖅᐸᑦ. 

ᑖᒃᑯᐊ ᓂᕈᑭᑦᑐᒥ ᐊᑦᑕᕐᓇᖅᓯᔾᔪᑕᐅᔪᓐᓇᕆᕗᑦ:  

 ᐊᓂᐊᕝᕕᖃᑦᑎᐊᙱᒃᑯᓂ ᐊᓂᕐᓂᖃᕐᓇᖅᑐᖅ ᐃᓅᓯᕐᒧᑦ 

ᑲᑉᐱᐊᓇᖅᑐᖃᓕᕈᓐᓇᖅᐳᖅ ᐅᓗᕆᐊᓇᖅᑐᒥᑦ ᐳᓪᓚᖃᕐᓂᖓᓄᑦ. 
 ᐊᓂᖅᓵᖅᑑᑎᐅᑉ ᐃᓗᓕᖓ ᓯᓚᒦᑦᑐᖅ ᑲᑕᒃᐹᓪᓕᕈᓐᓇᕐᒪᑦ 

ᑐᖁᔾᔪᑕᐅᓕᕈᓐᓇᖅᖢᓂ. 
 ᐃᓛᓐᓂᒃᑯᑦ ᓂᕈᑭᑦᑐᑦ ᐳᓪᓚᕐᒥᒃ ᐱᑕᖃᕐᓂᖅᐹᒥᒃ ᑕᑕᑎᑕᐅᖃᑦᑕᖅᐳᑦ 

ᐃᑭᑦᑕᐃᓕᒪᔾᔪᑕᐅᔪᒥᑦ. ᐳᓪᓚᖅ ᐱᑕᖃᕐᓂᖅᐹᖅ ᐃᓅᑉ ᐃᓅᓯᖓᓂᒃ 

ᑲᔪᓯᑎᑦᑎᔪᓐᓇᙱᑉᐳᖅ. ᐊᓂᖅᓵᖅᑑᑎᒥᒃ ᐊᑐᕆᐊᖃᕋᔭᖅᑐᑎᑦ. 
 ᐳᓪᓚᐃᑦ ᐅᓄᖅᑐᑦ ᖄᔭᑉᐳᑦ ᐊᒻᒪ ᐊᐅᒪᒧᑦ ᐃᑭᑦᑐᓐᓇᖅᖢᑎᒃ. 
 ᐳᔪᕐᓘᓐᓃᑦ ᖄᔭᑉᐳᖅ ᓂᕈᑭᑦᑐᒥᑦ. ᑭᓱᑐᐃᓐᓇᐃᑦ ᓯᖃᓪᓕᓯᒪᔪᑦ ᓲᕐᓗ 

ᐸᓚᐅᒑᒃᓴᑦ, ᐃᕕᒃᓱᒐᑦ, ᐊᒻᒪ ᐊᐅᒃᑕᔫᑦ ᖄᕈᓐᓇᖅᐳᑦ ᐃᑭᑕᐅᑐᐊᖅᐸᑕ 

ᐊᐅᒪᓕᖕᒧᑦ. 
 ᓂᕈᑭᑦᑐᑦ ᑎᒥᒧᑦ ᐊᑦᑕᕐᓇᖅᑐᖃᕋᔪᒃᐳᑦ, ᓲᕐᓗ ᐊᐅᓚᔾᔭᔭᑦᑐᑦ ᐱᖁᑎᑦ 

ᐊᒻᒪ ᐊᐅᓚᐅᑎᒨᖅᑐᑦ. 
 ᓱᓇᑐᐃᓐᓇᐃᑦ ᖃᑕᐅᔭᙳᐊᓂᒃ ᑕᑕᑦᑎᔪᓐᓇᖅᐳᑦ ᐊᓯᖏᓪᓗ 

ᐊᕙᓗᑕᐅᔪᓐᓇᖅᑐᑦ ᓂᕈᑭᑦᑐᒥ, ᐃᓗᐊᓃᑦᑐᓂᒃ 

ᐅᐃᒻᒪᒃᑎᑦᑎᔪᓐᓇᖅᖢᓂ. 

ᐊᐅᓚᑦᑎᔾᔪᑏᑦ ᓇᓗᓇᐃᕐᓗᒋᑦ 
ᐊᓂᕐᓂᖃᕐᓇᖅᑐᒥ ᐊᑦᑕᕐᓇᖅᑐᖃᕐᒪᖔᑦ ᖃᐅᔨᓴᖅᑳᕐᓗᑎᑦ 

ᓂᕈᑭᑦᑐᒧᑦ ᐃᓯᓚᐅᙱᓐᓂᕐᓂ. ᐋᖅᑭᑦᑎᐊᖅᓯᒪᔪᒥᑦ ᐳᓪᓚᕐᒧᑦ 

ᖃᐅᔨᓴᕈᑎᒥᑦ ᐊᑐᕐᓗᑎᑦ. ᐅᓄᖅᑐᑦ ᐅᓗᕆᐊᓇᖅᑐᓂᒃ 

ᐊᓂᕐᓂᖃᕐᓇᖅᑐᒥᑦ ᖃᐅᔨᔭᐅᔪᓐᓇᙱᑉᐳᑦ ᓇᐃᑐᐃᓐᓇᕐᓗᒍ 

ᑎᐱᖓᓄᓪᓘᓐᓃᑦ. 

ᐊᔾᔨᒌᙱᑦᑐᓂᒃ ᖃᐅᔨᓴᕈᑎᓂᒃ ᐊᑐᕆᐊᖃᕋᔭᖅᑐᑎᑦ—

ᐊᑕᐅᓯᖅ ᖃᐅᔨᓴᕈᑎ ᓈᒻᒪᙱᒻᒪᑦ. ᐃᓚᖏᑦ 

ᖃᐅᒻᒪᖅᑯᑎᖃᖅᐳᑦ ᐊᓂᖅᓵᖅᑑᑎᐅᑉ ᐃᓗᓕᖓᓂᒃ 

ᖃᐅᔨᓴᕈᑎᒥᒃ, ᖄᔭᑦᑐᓂᒃ ᐳᓪᓚᕐᓂᒃ ᐅᕝᕙᓘᓐᓃᑦ 

ᐳᔫᕐᓂᖓᓂᒃ, ᐊᒻᒪ ᐊᔾᔨᒌᙱᑦᑐᓂᒃ ᑐᖁᓐᓇᖅᑐᓕᖕᓂᒃ 

ᐳᓪᓚᓂᒃ. ᐃᓚᖏᑦ ᐊᑕᐅᓯᕐᒥᒃ ᒪᕐᕉᖕᓂᓪᓘᓐᓃᑦ 

ᖃᐅᒻᒪᖅᑯᑎᖃᖅᐳᑦ ᐃᓚᖏᓐᓂᒡᓗ ᐊᑦᑕᕐᓇᖅᑐᓂᒃ 

ᖃᐅᔨᔪᓐᓇᙱᑐᐃᓐᓇᕆᐊᖃᖅᖢᑎᒃ.  

ᐃᓂᓕᒫᖏᑦ ᖃᐅᔨᓴᕐᓗᒋᑦ. ᐃᓚᖏᑦ ᓱᕈᕐᓇᖅᑐᑦ ᓯᓚᒥ 

ᐅᕿᓐᓂᖅᓴᐅᖕᒪᑕ ᐊᒻᒪ ᑲᑎᑉᐸᒃᖢᑎᒃ ᖄᖓᓄᑦ. ᐃᓚᖏᑦ 

ᓯᓚᒥ ᐅᕿᙱᓐᓂᖅᓴᐅᓪᓗᑎᒃ ᐊᑖᓃᑉᐸᒃᖢᑎᒡᓗ. 

ᑕᐃᑲᙵᑦ ᐊᓂᓚᐅᕐᓗᑎᑦ, ᐅᑎᓚᐅᙱᓐᓂᕐᓂ 

ᖃᐅᔨᓴᒃᑲᓐᓂᕐᓗᒍ. ᐊᓂᕐᓂᖃᕐᓇᖅᑐᒥ 

ᐅᓗᕆᐊᓇᖅᑐᖃᓕᕈᓐᓇᕐᒪᑦ ᐅᔾᔨᕐᓇᙱᑦᑎᐊᕐᓗᓂ. 

ᖃᐅᔨᓴᕈᑎᒋᔭᐃᑦ ᐅᓗᕆᐊᓇᖅᑐᖃᕐᓂᕋᐃᒃᐸᑦ 

ᐊᓂᕐᓂᖃᕐᓇᖅᑐᖓᓂ, ᓂᕈᑭᑦᑐᒥ 

ᐊᑦᑕᕐᓇᖅᑐᖃᓕᑐᐃᓐᓇᕆᐊᓕᒃ. ᐊᑦᑕᕐᓇᖅᑕᐃᓕᒪᓂᕐᒧᑦ 

ᒪᓕᒋᐊᓕᒃ 275 ᐃᓱᒪᒋᓗᒋᑦ ᐊᑦᑕᕐᓇᖅᑐᖃᖅᑐᒥ 

ᓂᕈᑭᑦᑐᒥ ᐃᓯᖅᑕᐃᓕᒪᓂᖅ, ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ 

ᒪᓕᒋᐊᓕᒃ 277 ᐊᑐᕆᐊᓖᑦ ᐊᑦᑕᕐᓇᖅᑐᖃᖅᑐᒥ 

ᓂᕈᑭᑦᑐᒧᑦ ᐃᓯᓚᐅᙱᓐᓂᕐᓂ. 

ᐊᓂᐊᑎᑦᑏᓐᓇᕆᐊᖃᖅᐳᑎᑦ ᐊᒻᒪ ᖃᐅᔨᓴᐃᓐᓇᕐᓗᑎᑦ 

ᐃᓯᖅᓯᒪᓂᓕᒫᓐᓂ. 

ᐃᓯᕐᕕᒋᓂᐊᖅᑕᐃᑦ ᐊᓂᐊᔾᔪᑎᖃᑦᑎᐊᙱᑉᐸᑦ, 

ᐃᓯᕈᓐᓇᕐᓂᐊᖅᑐᑎᑦ ᑭᓯᐊᓂ:  

 ᐊᑐᕈᕕᑦ ᐊᓂᖅᓵᖅᑑᑎᒥᒃ ᐊᒻᒪ ᑎᒥᒃᑯᑦ ᐊᓄᓯᒪᓗᑎᑦ ᐊᒃᖢᓇᐅᔭᕐᒧᑦ 

ᕿᓚᒃᓯᒪᔪᒥᑦ ᓯᓚᑖᓄᑦ ᐊᑦᑕᑕᖅᓯᒪᔪᒥᑦ ᐊᒻᒪ ᐃᖅᑲᓇᐃᔭᖅᑎᒧᑦ 

ᐱᓯᒪᔭᐅᓗᓂ ᖁᖁᐊᕈᑎᒥᒃ ᐱᓯᒪᖕᒥᓗᓂ;  
 ᐅᖃᓘᑎᕋᓛᖃᕈᕕᑦ ᐃᖅᑲᓇᐃᔭᖅᑎᒧᑦ ᓯᓚᑖᓃᑦᑐᒧᑦ 

ᐅᖃᓗᒍᓐᓇᕐᓗᑎᑦ; ᐊᒻᒪ; 
 ᐃᓄᖕᒥᑦ ᐃᓕᓐᓂᐊᖅᓯᒪᔪᒥᑦ ᐊᒻᒪ ᐊᓐᓄᕌᒃᓯᒪᑦᑎᐊᕐᓗᓂ 

ᐊᓂᖅᓵᖅᑐᕈᑎᓕᖕᒥᒃ ᐊᒻᒪ ᑐᐊᕕᕐᓇᖅᑐᓕᕆᔨᑕᖃᕐᓗᓂ ᓯᓚᑖᓂ. 

ᐱᓕᕆᔨᒥᒃ ᐊᓂᑎᑦᑎᓇᓱᖃᑦᑕᖅᑕᐃᓕᒋᑦ ᓂᕈᑭᑦᑐᒥ ᑭᓯᐊᓂ 

ᐃᓕᓐᓂᐊᖅᓯᒪᑦᑎᐊᕈᕕᑦ ᐊᒻᒪ ᐊᓐᓄᕌᖅᓯᒪᑦᑎᐊᕈᕕᑦ 

ᐊᑐᕆᐊᓕᖕᓂᒃ. 


